
Ataatsimiinnermut Agenda:

1. Aallarniutitut paasisitsineq
2. Massakkut BBR-imik aamma tunngaviusumik paasissutissanut pilersaarusiamut atatillugu pilersaarutinik tulleriiaarineq. 
3. Inerniliinerit aamma ingerlariaqqinnissaq
1 pillugu aallarniutitut paasisitsineq 

Asbjørn naatsumik paasisitsivoq, piffissap sivisuup ingerlanerani ilaatigut Akileraartar-nermut Aqutsisoqarfimmit aamma Ineqarnermut Naalakkersuisoqarfimmit kissaataa-simavoq Kalaallit Nunaanni illuutigisanik tamakkiisumik qitiusumik isiginnissinnaassuse-qarnissaq  sanaartugassanik pilersaarusiornissamut pitsaasumik tunngaveqarnissaq aamma illuutigisat qanoq innerannik naleqarneranillu naliliisinnaanissaq eqqarsaatiga-lugit.

Tassunga atatillugu danskit BBR-iat takullugu isumassarsiorfigissallugu soqutiginarpoq, kisianni aamma oqallisigalugu, danskit BBR-iat kalaallit illuutaasa paasissutissaataannut atussallugu periarfissaanersoq.  

Asbjørnip MBBL qujaffigivaa BBR pillugu aallarniuteqarluni oqaloqatiginninneq pitsaa-sumik akuersaarmagu.  

2 pillugu Massakkut BBR-imik aamma tunngaviusumik paasissutissanut pilersaarusia-mut atatillugu pilersaarutinik tulleriiaarineq.

Lars aamma Karen BBR aamma danskit pilersaarutinik ingerlatitseqqinnissaat pillugu oqaluttuarput:  

· BBR aallaqqaammut Akileraaruseriffimmiit (illuutigisanik naliliinissamut toq-qammavissat) aamma najugaqarfinnik nutaanik alliliinissamut akinut pilersaa-rusiornissamiit pisariaqartitsineq tunngavigalugu ilusilersugaasimagaluarpoq.  Paasissutissat taasat kingulliit ilaatigut dk-mi naatsorsueqqissaartarfimmut tun-niunneqartarput.  Tamatuma saniatigut paasissutissat allat arlallit ilaapput, Kalaallit Nunaannut paasissutissaatigissallugit attuumassuteqarpianngitsut. 

· Massakkut aaqqiissutaasimasoq qarasaasiakkut paasissutissanik tunngaveqar-poq ammasunilli nalinginnaasunik sinaakkuserlugu pilersinneqarsimalluni taan-na sullitanik nalunaarsuinissamut aserfallatsaaliinissamillu ineriartortitsinissa-mut atussallugu periarfissaavoq, kisianni aamma nammineq sullitanik naleq-qussakkanik aamma BBR-imi ilaatilerneqarsinnaasunik pilersitsisoqarsinnaa-voq. Assersuutigalugu sullitat kalaallit kommunini systeminik atugaasunik tun-ngaveqarsinnaapput (soorlu NINI-mi nunaminertanik tunisinermi, taamaasilluni illut nutaat aallaqqaataanit sumiiffinni ilisarnaatissaannik tunineqarlutik).  

Aallaqqaasiullugu BBR-imi paasissutissanik tulleriiaarinermi unammillernarsinnaasunik soqarpasinngilaq, soorlu A-normut aamma B-normut immersuiffissianut pioreersunut ilineqarsinnaassapput. Paarlattuanilli immersuiffissiat arlallit Kalaallit Nunaannut attuu-massuteqarnavianngillat. Taakku piginnittutut aqutsinikkut ersigunnaartinneqarsin-naapput, paasissutissanut immersuiffissianik ataasiakkaanik pilersitsinikkut.  

BBR-ip ver 2.0-imik ineriartortitsinerani allannguut pingaarneq tassaavoq, najukkanik nalunaarsuiffik nutaaq atorneqalerpat.  Tamatuma saniatigut piumasaqaatit suussu-saannik allannguinissaq aug/sept tungaanut suliarineqarpoq.   Suleqatigiinnissaq GL-imit kissaatigineqarpat, taamaasilluni pingaaruteqarpoq, tamatuma massakkut pinis-saa. 

Immikkoortortat arlallit paasiniagassaapput, suleqatigiilluni ingerlaqqinnissaq kissaa-tigineqarpat:

1. BBR pillugu inatsit inatsisitigut tunngaviuvoq, taanna inatsit kunngip peqqus-sineratigut Kalaallit Nunaannut atortinneqartoq aqqutigalugu atortinneqaler-sinnaavoq.   Inatsit piginnaatitsinermut inatsisaavoq, taamaattoqarsimatillugu danskit ministeriat Kalaallit Nunaannut nalunaarusiortussaatitaavoq aamma aaqqiineq taanna naapertuunnavianngilaq.   Assinganik aallaaveqarluni ka-laallinut inatsisiliornissaq toqqarneqarsinnaavoq.  Susassaqarfik tiguneqarsima-nersoq ersarippallaanngilaq aamma suleqatigiilluni ingerlaqqinnissaq soqutigi-neqarpat, suliassatut siullertut paasiniarneqassaaq. 

2. Aaqqissuussaaneq aalajangersarneqassaaq, tassunga ilaatillugu akuersissute-qarnissamut akisussaaffik, oqartussaqarfiusussaq nakkutilliisussarlu

3. Paasissutissanik kissaatigineqartunik ersarissaaneq. Paasissutisseeriaatsip pigi-neqartup iluanniippata ajornanngitsumik iserfigineqarsinnaapput immersuiffis-siat nutaat kissaatigineqarpata tamanna akeqarpoq.  Paasissutissanik pioreer-sunik nussuineq imaluunniit paasissutissanik katersuineq.  Taanna immaqa na-jukkanik nalunaarsuiffimmut piusumut ataqatigiissarneqarsinnaassaaq, najuk-kanik nalunaarsuiffimmik nutaamik aallartitsinissamut atatillugu ingerlanneqar-sinnaalluni

4. Teknikki eqqartorneqassaaq, tassunga ilaatillugu paasissutissanik nalunaarsui-nissaq aserfallatsaaliinissarlu qanoq ingerlanneqassasoq kissaatigineqarpoq.  Atortut pioreersut aqqutigalugit, soorlu  NIN-imi sullissaq imaluunniit kommu-nit sanaartukkaminnut systemiat, kisianni aamma sullissat kommunit ilaannit dk-mi atorneqartartut.  Paasissutissanik siammarterineq aalajangersaavigine-qassaaq aamma kalaallit nunaata attaveqaateqarnerata tunngaviusumik paa-sissutissartaanik siammarterinissaq pilersinneqarpat BBR-imi paasissutissat ilaatinneqarsinnaassapput taamaasilluni kalaallit paasissutissaataat tamakkii-sumik nakkutigineqalissallutik.   

5. Aningaasaqarneq tassunga ilaalluni iluanaarutit aamma aningaasaliinerit inger-latsinermullu aningaasartuutit 

Immikkoortortat qulaani pineqartut misissueqqissaarnermi Iluaqutigineqarluarsinnaap-put aamma najukkanik nalunaarsuiffimmik misissuinermi qanimut attuumassutilimmik iserfigineqarsinnaallutik. 

Isumaqatigiissutigineqarpoq Lars Misser uppernarsaatinik arlalinnik nassiussissasoq taakkununnga ilaapput: 

· Paasissutissat taakku nalunaarsuiffimmiit dk-mi Akileraaruseriffiup naliliinernut atortagai 

· Paasissutissat taakku ikuallattoqartillugu annaassiniartoqartillugu atortakkat 

· BBR-p ver 2.0 tungaanut ineriartorteqqinneqarnissaa pillugu uppernarsaatit

(Uppernarsaatit tiguneqarnikuupput)

3 pillugu Inerniliinerit aamma ingerlariaqqinnissaq 

Isumaqatigiissutigineqarpoq, isumaqatigiissutigineqarsinnaasoq:

· BBR annikitsualunnik iluarsiivigalugu ullumikkut isikkuni atuinnarlugu qularnan-ngitsumik atorneqalersinnaasoq.  Paasissutissanik immersuiffissiat ikippallaa-

ratik amerlavallaarunarput, aamma tamanna piginnittutut aqutsineq aqqutiga-lugu suliarineqarsinnaavoq. 

· Misissuilaarnissaq pisariaqarpoq, akisussaaffiliineq, inatsisitigut atugassarititaa-sut, aaqqissuussaaneq, paasissutissat, teknikki aningaasaqarnerlu, ingerlariaq-qinnissaq pillugu politikkikkut aalajangiinissamut tunngavigineqarsinnaasut

Asbjørn naatsumik imaqarniliussaaq, taanna namminersorlutik oqartussat susassaqar-fiini BBR aamma taassuma versionia 2.0 pillugu suleqatigiilluni ingerlariaqqinnissaq kis-saatigineqassappat naliliinissamut tunngaviusinnaassaaq.  

Asbjørn ataatsimiinnermut pitsaasumut paasisaqarfiulluartumullu qujavoq.  




